
Marjorie Landsberg

Freddie Alberts 14 Julie - Dorina Lunderstedt
Annatjie Smuts 14 Julie - André Nel

B VR Sl B 16 Julie - Helena Mouton

David Jansen van Vuuren X oo

Lienke Venter 16 Julie - Frikkie Opperman

Wimpie Espach 16 Julie - Pieter Van Der Westhuizen
Johann Espach 17 Julie - Pieter Badenhorst

Marcel Derks 19 Julie - Grieta Paxton

Fancis Jackson
Grietha Paxton
Ronel Clappen

Bosnié en Herzegowina: Bid vir genesing en
versoening onder diegene wat steeds rou wonde van
die historiese konflik het. Bid vir wysheid en
samewerking om die land se sukkelende ekonomie te
herbou. Bid dat Christus se liefde harte sal aanraak en
dat die Bybel wyer beskikbaar sal wees.
Slowenié: Die Bybelgenootskap kry finansieel swaar
weens 'n afname in verkope en wisselvallige
kerkbetrokkenheid. Bid vir wysheid in die beplanning
van ’'n effektiewe digitale fondsinsamelingstrategie om
ons bediening volhoubaar te maak. Bid vir meer
donateurs.

Kroasié: Bid vir die Core Presence-projek wat sal help

verseker dat ons 'n blywende missionale
teenwoordigheid in Kroasié, Bosnié en Herzegowina
sal hé. Vra die Here se seén oor ons vertalingsprojekte
en dat dit lewens sal verander. Bid vir ’n vrugbare
bediening in Moslemgebiede.




OPREGTE GELOOF

Johannes Calvyn, H.W. Simpson vertaal deur, and vertaal deur Brink C.M.M,,
Institusie van~ Die Christelike Godsdiens (Potchefstroom: Calvyn- -Jubileum
boekefonds, 1984).

Om geloof, die krag en aard daarvan kan begryp mot ons eers by 'n paar dinge
stilstaan: Ten eerste skryf God deur sy wet aan ons voor wat ons moet doen;
daarom wag die verskriklike oordeel van die ewige dood wat dit oor ons
uitspreek, op ons as ons in enige opsig daarin struikel. Ten tweede is dit nie
alleen moeilik nie maar heeltemal buite ons kragte en bo ons hele vermoé om
die wet te volbring soos Hy van ons eis. As ons ons 0é dus op onsself rig en
nadink oor die toestand wat ons verdien, kan ons geen goeie verwagtinge
koester nie, maar ons is deur God verwerp en aan die ewige dood onderworpe.
Ten derde, dat daar net een middel is wat ons uit so 'n jammerlike ramp kan red,
naamlik wanneer Christus verskyn as die Verlosser deur wie se hand ons
hemelse Vader na sy oneindige goedheid en genade medelye met ons het en
ons wil help as ons sy barmhartigheid maar net met 'n vaste geloof omarm en
met 'n onwrikbare hoop daarin berusting vind.

Nou moet ons inderdaad oorweeg wat die aard van hierdie geloof moet wees
waardeur almal wat deur God as sy kinders aangeneem is, die koninkryk van die
hemel in besit kan neem. Almal aanvaar immers dat nie sommer enige
opvatting of selfs oortuiging daarteen opgewasse is om so 'n belangrike
resultaat te lewer nie. En ons moet die ware eienskappe van die geloof met
soveel groter sorg en toewyding ondersoek en deurvors omdat baie mense
vandag oor hierdie onderwerp aan verderflike sinsbegogeling ly. Trouens, as 'n
groot deel van die weéreld die woord geloof hoor, begryp hulle daaronder niks
meer as 'n algemene instemming met die geskledems van die evangelie nie. Ja,
wanneer hulle in hulle skole geloof bespreek, ruk hulle ons ellendige siele met
hulle kragtelose spekulasie, dwars van die pad af eerder as om dit op die doel
daarvan te rig, deur God doodeenvoudig die voorwerp van die geloof te noem.
Aangesien God 'n ontoeganklike lig bewoon, moet Christus noodwendig
tussenbei tree. Daarom noem Hy Homself die lig van die wéreld. Elders noem Hy
Homself die weg, die waarheid en die lewe want niemand kom na die Vader, wat
self die bron van die lewe is, behalwe deur Hom nie. Hy alleen ken immers die
Vader en daarna die gelowiges aan wie Hy Hom wou openbaar. In hierdie trant
verklaar Paulus dat hy niks uithemend ag om te ken nie behalwe Christus. In
Handelinge 20 vertel hy dat hy die geloof in Christus verkondig het. Elders stel hy
Christus voor wanneer Hy sé: “Ek sal jou onder die heidene instuur sodat hulle
vergewing van sondes kan ontvang en 'n plek onder die heiliges deur die geloof
wat in My is”. Paulus getuig ook dat die heerlikheid van God in die Persoon van
Christus vir ons sigbaar is of — en dit het dieselfde krag — dat die verligting van die
kennis van die heerlikheid van God uit sy gelaat straal.

Dit is wel waar dat geloof op die enige God gerig is, maar ons moet ook byvoeg
dat die geloof Jesus Christus, wat Hy gestuur het, moet ken. God sou immers self
ver van ons af verborge gebly het as die glans van Christus ons nie bestraal het
nie. Met hierdie doel het die Vader alles wat Hy gehad het, by sy eniggebore
Seun gelaat om Hom in Hom te openbaar sodat Christus die ware beeld van sy
heerlikheid kon weergee deur in alles wat aan Hom behoort, te deel. Want as
ons dan, soos ons gesé het, deur die Gees getrek moet word, om aangewakker
te word om Christus te soek, moet ons op ons beurt so gewaarsku wees dat ons
ons onsienlike Vader nie elders as in hierdie beeld moet soek nie.

Daarom is Augustinus se beskrywing so sierlik wanneer hy oor die doel van die
geloof praat en leer dat ons moet weet waarheen en waarlangs ons daarheen
moet gaan. Onmiddellik daarna lei hy daaruit af dat Hy wat God en mens is, die
veiligste weg teen al die dwalings is. Hy sé dat God die doel is waarheen ons
gaan en dat die mens die weg is waarlangs ons daar kom, maar dat ons albei
slegs in Christus kan vind. Wanneer Paulus trouens geloof jeens God verkondig,
is hy glad nie van voorneme om die geloof wat hy so dikwels inprent en wat
volkome bestendigheid in Christus het, omver te werp nie. Petrus verknoop die
twee trouens baie mooi wanneer hy sé dat ons deur Christus in God glo.

